
В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Начинот на функционирање на едношалтерскиот систем во Република Македонија е предмет на уредување на Законот за едношалтерски систем и водење на трговскиот регистар и регистар на други правни лица, како и на останатите соодветни законски и подзаконски прописи. Во рамки на Законот утврдена е функцијата и работите кои се вршат преку едношалтерскиот систем, врските на регистрите со државни и други органи, орагнизации и други субјекти. 
Согласно Извадокот од Нацрт-записникот од 125-тата седница на Владата на Република Македонија одржана на 12.03.2013 година (во понатамошниот текст “Извадок“), донесен врз основа на Информацијата подготвена од страна на Централниот регистар, со предлог мерки за подобрување на деловната клима според препораките од “Doing Business 2013 “на Светска банка, Министерството за економија е задолжено во соработка со Централниот Регистар да подготви измени на Законот за едношалтерски  систем... и  Законот за трговските  друштва. 
Според истоимениот Извадок, Министерството за финансии согласно измените на овие два закони е задолжено да подготви измени во Законот за вршење сметководствени работи.

Со цел соодветна реализација на обврските од Извадокот, одржани се неколку работни состаноци со задолжените иниституции, при што од страна на Централниот регистар електронски е доставен Предлог за измена на законот, во насока подносителот на пријавите за упис на субјектите преку системот за Е-регистрација - регистрационен агент, да бидат субјекти трговец поединец, или трговско друштво регистрирано за вршење сметководствена дејност, доколку за тоа би имало посебно овластување издадено од надлежен државен орган, а со цел стимулирање на електронската регистрација на фирмата. 
Според одредбите од постојниот Закон за едношалтерски систем... веќе постои одредба (член 35 од Законот) со која се предвидува пријавата да се поднесува во регистрационите канцеларии во Централниот регистар, или преку самостојни регистрациони агенти, кои имаа статус овластени лица под услови и на начин утврден со  овој закон. 

Според концептот на Централен регистар, кои го предлагаат за регистрациониот агент би бил овластен:

-да ги достави пријавата за регистрација и прилозите кон истата, 

-да ги потпише со електронски потпис и да ги поднесе во име и за сметка на овластениот законски подносител (застапникот по закон односно овластеното лице за застапување ).  

- да го утврдува идентитетот на  учесниците .

Преку регистрациониот агент  би се избегнала обврската за заверка на потпис на друштвото кај нотар, како процедура која ја оптоварува постапката за регистрација на друштвото (временски и финансиски), како и правно нормирање на постапката за обезбедување на целокупната документација од страна на овластените сметководители, на кои со предлогот им се дава овластување на регистрациони агенти, поради што на работните состаноци оддржани за измени на Законот е наметната  дилема  дека се дава можност само една категорија субјекти да вршат електронско поднесување на пријава  за регистрирање, наместо досегашниот концепт според кој не постојат ограничувања за подносител на пријави за упис на субјекти.

Законот за вршење сметководствени работи го регулира предметот на работење на сметководителите, кои по  професија се економисти. Со предлогот, се врши додавање и на друга надлежност на сметководителите,  различна од надлежноста која што е пропишана со истоимениот Закон, со што се оневозможуваат и другите субјекти да вршат електронско поднесување на пријава. 

Со воведување на големиот број овластувања, кои би му биле доделени на регистрациониот агент согласно Законот за едношалтерскиот систем ... истиот би требало да исполнува определени кадровски, организациски и технички услови, врз основа на кои би добил  соодветна лиценца, како услов за вршење на оваа дејност, со што се смета  дека би се создала посебна квалификувана професионална заедница. Ваква квалификувана професионална заедница веќе е оформена  со одреден предмет на работа согласно Законот за вршење на сметководствени работи, поради што доколку има потреба од измени во законската регулатива, неопходно е мислење од Министерството за финасии. 
Оттука, Министерството за економија го подржува намалувањето на бројот на процедури и трошоци за упис со што би се подобрил рангот на Република Македонија на листата на “Doing Business”, но сметаме дека нема потреба од ограничување само на сметководителите, за тие да бидат регистрациони агенти, кои по вокација се економисти, а ќе вршат работи за Централен регистар на Република Македонија. Во моментов, електронската регистрација не е задолжителна, туку само како опција е предвидена согласно законот. 

Имајки го во предвид наведеново, во прилог следи првичната верзија на Предлог на законот, за која е потребно да биде усогласена со надлежните институции согласно Деловниот за работа на Влада на Република Македонија, од кои и формално е побарано мислење.
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Целта заради која се изготвува и донесува овој закон е: 

-стимулирање на електронската регистрација на фирма, преку намалување на трошоците за регистрирање на истата,
-олеснување и поедноставување на административните процедури за регистрирање трговско друштво, или трговец поединец. 
Како основни решенија кои ги нуди овој закон се: 

-пријавата за упис на субјектот во електронска форма во име на подносителот да може да биде поднесена и од страна на регистрационен агент, со овластување за поднесување пријава за упис преку Системот за е-регистрација, без за тоа да бидат наплатени било какви трошоци.
-постапка и критериуми за добивање овластување за регистрационен агент

-критериуми за одземање на овластувањето

-обврска за утврдување на идентитетот на учесниците во постапката за регистрација, како и веродотојноста на потписите на прилозите кон пријавата за упис, од страна на регистрациониот агент.
III. ОЦЕНА И ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Нема потреба од обезбедување дополнителни финансиски средства за спроведување на законот, но истиот повлекува материјални обврски за регистрациониот агент заради обезбедување дигитален сертификат за електронски потпис.
V. ПРЕГЛЕД НА РЕГУЛАТИВИ ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГОТ НА ЗАКОНОТ СО ПРАВОТО НА ЕУ

 ПРЕДЛОГ  НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЕДНОШАЛТЕРСКИ СИСТЕМ И ВОДЕЊЕ НА ТРГОВСКИОТ РЕГИСТАР И РЕГИСТАР НА ДРУГИ ПРАВНИ ЛИЦА

Член 1

Во Законот за едношалтерски систем и водење на трговскиот регистар и регистар на други правни лица (Службен весник на Република Македонија бр. 84/2005, 13/2007, 150/2007, 140/2008, 17/2011 и 53/2011) во членот 2 став 1 по точката 2 се додава нова точка 2-а, која гласи:

“2-а Систем за е-регистрација е информациски систем кој овозможува поднесување на пријава преку Интернет и нивно евидентирање, обработка,чување и размена на податоци и документи во електронска форма.“

По точката 12 се додава нова точка 12а, која гласи:

“12а.“Регистрационен агент“ е трговец поединец, или трговско друштво кое е регистрирано за вршење сметководствена дејност и има овластување за поднесување пријава за упис преку Системот за е-регистрација;“

Член 2

Во членот 34 по ставот (1) се додава нов став (2) кој гласи:

(2)Пријавата за упис во електронска форма во име на подносителот од став 1 на овој член може да биде поднесена и од страна на регистрационен агент.

Член 3


По членот 34, се додаваат пет нови члена 34-а, 34-б, 34-в, 34-г и 34-д кои гласат:

“Критериуми за добивање овластување регистрационен агент

Член 34-а

Начинот и поблиските критериуми за добивање на овластувањето од членот 35 став 3 ги пропишува Цeнтралниот регистар
.

За да може да го добие овластувањето од членот 35 став 3 лицето треба да ги исполни следниве критериуми:

1) да е регистрирано како трговец поединец, или трговско друштво согласно членот 12-а,

2) да има  вработено лица со уверение за сметководител/овластен сметководител  за чие добивање треба да исполнува одредени услови согласно законот за вршење на сметководствени работи мегу кои и образованието, 
3) да исполнува одредени техничко-технолошки услови и опрема соодветни за остварување на овластувањето и личен квалификуван дигитален сертификат, согласно Законот за податоци во електронски облик и електронски потпис.
4) да има потпишано изјава за заштита на личните податоци, пред почетокот на работата.
Централниот регистар на Република Македонија ја пропишува формата и содржината на образецот на овластувањето од членот 35 став 3 од овој закон.“
Трошоци за добивање на овластувањето

Член 34-б

Трошоците за добивање на овластувањето од членот 35 став 1 ги сноси барателот.

Трошоците од став 1 на овој член ги определува Централниот регистар.
Постапка за добивање на овластувањето

Член 34-в

За добивање на овластувањето од членот 35 став 1 лицето поднесува барање до 

Со барањето од став 1 на овој член се приложува:

1. решение за упис во Централен регистар;

2. доказ за вработено лица со уверение за сметководител/овластен сметководител;

3. доказ дека исполнува одредени техничко-технолошки услови и опрема, соодветни за остварување на овластувањето и личен квалификуван дигитален сертификат, согласно Законот за податоци во електронски облик и електронски потпис
4. изјава за заштита на личните податоци, потпишана од барателот на овластувањето.

Барањето од ставот 2 на овој член се поднесува на два идентични обрасци со еден прилог на докази. 

Централниот регистар ја пропишува формата и содржината на барањето од ставот 1 на овој член. 
Централниот регистар донесува решение за издавање на овластувањето од членот 35 став 1, во рок од 15 дена од денот на поднесување уредно барање, доколку се исполнети критериумите утврдени согласно овој закон. 

Решението од ставот 4 на овој член се издава со трајна важност.

Oвластувањето од членот 35 став 1 не може да се пренесува. 

Одбивање на барање 

Член 34-г


Барањето од членот 34-в став 1 се одбива со решение на Централниот регистар  во рок од 15 дена од денот на поднесување на барањето, доколку не бидат исполнети критериумите уврдени согласно овој закон

Против решението од ставот 1 на овој член може да се поднесе жалба до Државна комисија за одлучување во управна постапка и постапка од работен однос во втор степен“
Одземање на овластување

Член 34-д

Овластувањето од членот 35 став 1 се одзема со решение на Централниот регистар, во случаи кога носителот на овластувањето престане да ги исполнува критериумите утврдени согласно членот 34-а став 2. 

 Овластувањето од членот 35 став 1 се одзема со решение на Централниот региста, во случаи кога носителот на овластувањето:

1. не ги почитува правилата за поднесување на пријава за упис определени со Законот за едношалтерскиот систем и за водење на трговскиот регистар и регистар на други правни лица и ЗТД,

2.ако во рок од  шест месеци не поднесе ниту една пријава за упис и 

3.ако даде изјава дека не сака да ја извршува дејноста регистрационен агент.

Против решенито од ставот 1 на овој член може да се поднесе жалба до Државна комисија за одлучување во управна постапка и постапка од работен однос во втор степен“
Член  4

Членот 35 се менува и гласи: 

“Пријавата за упис се поднесува во хартиена, или во електронска форма. Кога пријавата се поднесува во електронска форма се потпишува со електронски потпис.

Пријавата за упис во хартиена форма се поднесува во една од регистрационите канцеларии при Централниот регистар.

Пријавата за упис во електронска форма се поднесува преку Системот за е-регистрација.

 
Пријавата за упис во хартиена форма се поднесува во еден примерок.

Ако пријавата за упис се поднесува во хартиена форма преку пошта, како датум и време на нејзиното поднесување се смета датумот и времето на приемот во канцеларијата за упис.

Да се дополни сос став 6 кој гласи „Извршената услуга за упис на основање на трговец поединец и трговско друштво преку Системот за е-регистрација,регистрациониот агент ја врши без надоместок и награда“
Член 5

По членот 35, се додаваaт два нови члена 35-а и 35-б кои гласат:

“Член 35-а

Прилозите кои изворно се составени во електронски облик од подносителот од член 34 став 2 и од него потпишани со електронски потпис имаат значење на оригинал.

Подносителот од член 34 став 2 прилозите кон пријавата за упис кои се составени во хартиена форма мора да ги конвертира, односно пренесе како целина во електронска форма.

Прилозите од став 2 на овој член потпишани со електронски потпис на подносителот од член 34 став 2 имаат значење на заверен препис од оригиналот.

Член 35-б

Регистрациониот агент има обврска да го утврди идентитетот на учесниците во постапката за регистрација, како и вистинитоста на потписите на прилозите кон пријавата за упис.

Идентитетот на учесниците се утврдува врз основа на важечка лична карта или патна исправа, додека за правни лица врз основа на доказ за регистрација во надлежниот регистар.“

Член 6

Подзаконските акти предвидени со овој закон ќе се донесат во рок од 30 дена од денот на влегувањето во сила на овој закон.

Член 7

Се овластува Законодавно-правната комисија на Собранието на Република Македонија да утврди пречистен текст на Законот за едношалтерски систем и водење на трговскиот регистар и регистар на други правни лица.
Член 8

Овој закон влегува во сила осмиот ден од денот на објавувањето во “Службен весник на Република Македонија”. 

ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЕДНОШАЛТЕРСКИ СИСТЕМ И ВОДЕЊЕ НА ТРГОВСКИОТ РЕГИСТАР И РЕГИСТАР НА ДРУГИ ПРАВНИ ЛИЦА

I. објаснување на содрЖината на одредбите на предлог законот

Како што е наведено во делот II од предлог постапката, целта заради која се изготвува и донесува овој закон е стимулирање на електронската регистрација на фирма, преку намалување на трошоците за регистрирање на истата, како и олеснување и поедноставување на административните процедури за регистрирање трговско друштво, или трговец поединец. 

Со членот 1 се воведува дефиниција за регистрациониот агент утврдена во рамки на членот 2 од Законот, каде што стои отворено прашањето за ограничување на можноста само една категорија субјекти да вршат електронско поднесување пријави за регистрирање. На овој начин се врши: -стимулирање на е-регистрацијата, намалување на трошоците за регистрирање на истата, бидејки услугата на регистрациониот агент е превидено да биде бесплатна, -олеснување и поедноставување на административните процедури за регистрирање на трговски друштва. 
Со членот 2 се менува членот 34 каде што се наведува дека пријавата за упис во е-форма во име на подносителот може да биде поднесена и од страна на регистрациониот агент. На овој начин се овозможува е-регистрација и преку овластените регистрациои агенти, наместо досегашниот принцип директно преку подносителот , со користење е-потпис. 

Со членот 3 се додаваат пет нови члена со кои се предвидуваат критериумите за добивање овластување, трошоци за добивање овластување и постапката за добивање на овластувањето. На овој начин се врши утврдување кокретни критериуми врз основа на кои, одреден субјект може да добие овластување од надлежен орган за вршење дејност “регистрационен агент“,согласно  словенечкиот правилник за СЕМ точки, во комбинација со предлози на Централен регистар.
Со членот 4 се менува членот 35 со кој се воведува можноста пријавата за упис да биде поднесена во хартиена, или во електронска форма. Кога пријавата се поднесува во електронска форма се потпишува со електронски потпис, преку Системот за е-регистрација. На овој начин се воведува правен основ за трошоци  врз на кои, одреден субјект може да добие овластување од надлежен орган за вршење дејност “регистрационен агент. 
Со членот 5 се додаваат два нов члена 35-а и 35-б со кои се утврдуваат обврските на регистрациониот аген, особено во делот на потврдата на веродостојноста на документите. Со овие два члена се утврдува постапка врз основа на која, одреден субјект може да добие овластување од надлежен орган за вршење дејност “регистрационен агент“
Членот 6, 7 и 8 се преодни и завршни одредби со кои се уредува стапувањето на сила на законот.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
III.ПОСЛЕДИЦИ  ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

IV.ТЕКСТ НА ОДРЕДБИТЕ НА ЗАКОНОТ ШТО СЕ ИЗМЕНУВААТ И ДОПОЛНУВААТ

Значење на поимите употребени во овој закон

Член 2

Одделни поими употребени во овој закон го имаат следново значење: 
1. "Главна приходна шифра" се броеви и букви со кои се означува дејноста што има најголемо учество во структурата на остварените приходи на субјектот на упис согласно со Националната класификација на дејноста (НКД);" 

2. „Едношалтерски систем,” е систем којшто овозможува прием, обработка, дистрибуција и обединет пристап кон податоците определени со закон, запишани во трговскиот регистар, во регистарот на други правни лица и другите основни регистри воспоставени со закон од значење за субјектите на упис; 

2.а Систем за е-регистрација е информациски систем кој овозможува поднесување на пријави за упис преку Интернет и нивно евидентирање, обработка, чување и размена на податоци и документи во електронска форма 
3. „Електронски деловодник” е деловодник на сите пријави примени од страна на регистрационите канцеларии на Централниот регистар којшто се води во електронска форма;

4. „Единствен електронски образец” е електронски систем за внес и обработка на податоци, определен и изготвен од страна на Централниот регистар;

5. „Збирка на прилози” е дел од регистар во којашто се приложуваат исправи и докази на секој запишан субјект;

6. „Изјава - заверена кај нотар” е изјава чијшто потпис е заверен кај нотар;

7. „Единствен матичен број на субјектот на уписот во регистарот” (ЕМБС) е единствен, непроменлив и неповторлив идентификационен број на субјектот на уписот кој се определува електронски;

8. „Заклучок” е одлука со кој се одлучува за прашања што се однесуваат на постапката, како и за оние прашања што како споредни ќе се појават во врска со спроведувањето на постапката, а за кои не се донесува решение;

9. Национална класификација на дејностите (НКД) е национален стандард усогласен со европската класификација на дејности (НАЦЕ) и се употребува за идентификување, групирање и дефинирање на дејностите според кои се врши распределувањето на деловните субјекти;

10. “Модул 11” е аритметичка формула за доделување на неповторливи броеви;

11. „Основни регистри” се регистри и именици кои се воспоставени со закон и коишто се водат во и надвор од Централниот регистар;

12. „Овластено лице за регистрација” е лицето вработено во Централниот регистар кое согласно со овој закон е овластено да врши регистрација на субјектите на уписот;

13. “Предбележба на податоци” е упис којшто го врши Централниот регистар во регистарот без носење на решение;

14. “Пријава за упис” е пропишан образец, поднесен од овластен подносител, во којашто е содржано барањето за упис во регистар;

15. "Општа клаузула за бизнис" е назнака дека субјектот на упис во трговскиот регистар може да ги врши сите дејности според Националната класификација на дејности (НКД);

16. "Приоритетна дејност" е дејност од НКД со чие вршење субјектот на упис има намера да оствари најголем дел од вкупниот приход во првата година во која извршил регистрација;

17. „Посебни регистри” се регистри кои се водат согласно со закон и друг пропис во кои се евидентираат правно релевантни податоци за трговските друштва и други правни лица (лиценци, дозволи, концесии, категоризации и слично);

18. „Регистар/и”  според овој закон се трговскиот регистар и регистарот на другите правни лица;

19. „Решение за упис” е акт кој е изработен во форма на образец соодветен за видот на уписот;

20. „Решение за отфрлање на пријавата за упис” е акт со кој се образложени причините за отфрлање на пријавата за упис во регистар;

21. „Субјект на уписот” е субјектот за кого со закон е определено да се врши упис во основните регистри и други правни субјекти основани со закон;

22. „Трговскиот регистар” и „Регистарот на други правни лица” се јавни книги кои претставуваат единствена електронска база на податоци којашто содржи податоци и прилози (исправи и докази) за субјектите на уписот за кои уписот е пропишан со закон;

23. „Регистарот на физички и правни лица на кои им е изречена санкција забрана на вршење  професија, дејност или должност и привремена забрана за вршење одделна дејност“ е јавна книга која претставува единствена електронска база на податоци којашто содржи податоци од евиденцијата на прекршочните санкции на првостепените судови за физички и правни лица на кои им е изречена санкција забрана на вршење професија, дејност или должност и  привремена  забрана  за  вршење  одделна  дејност  пропишани  со  Законот  за прекршоците и

24. „Регистарот на казни за сторени кривични дела на правни лица“ е јавна книга која претставува единствена електронска база на податоци која содржи податоци од казнената евиденција на правосилни судски пресуди за главните и споредните казни за сторени кривични дела на правни лица пропишани со Кривичниот законик на Република Македонија.

Подносител на пријавата

Член 34

Подносител на пријавата е лице кое со закон е овластено да поднесува пријава за упис.

Поднесување на пријавата

Член 35

(1) Пријавата за упис се поднесува во писмена или во електронска форма. Кога пријавата се поднесува во електронска форма се потпишува со електронски потпис.

(2) Пријавата се поднесува во регистрационите канцеларии во Централниот регистар, или преку самостојни регистрациони агенти.  

(3) Самостојните регистрациони агенти имаа статус на овластени лица под услови и на начин утврден со членот 20 од овој закон.

(4) Кога пријавата се поднесува во писмена форма се поднесува во еден примерок.

(5) Ако пријавата за упис се поднесува во писмена форма преку пошта, како датум и време на нејзиното поднесување се смета датумот и времето на приемот во канцеларијата за упис. 
Член 6

Подзаконските акти предвидени со овој закон ќе се донесат во рок од 30 дена од денот на влегувањето во сила на овој закон.

                 Член 7

Се овластува Законодавно-правната комисија на Собранието на Република Македонија да утврди пречистен текст на Законот за едношалтерски систем и водење на трговскиот регистар и регистар на други правни лица.
                                                                                Член 8

Овој закон влегува во сила осмиот ден од денот на објавувањето во “Службен весник на Република Македонија”. 

ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЕДНОШАЛТЕРСКИ СИСТЕМ И ВОДЕЊЕ НА ТРГОВСКИОТ РЕГИСТАР И РЕГИСТАР НА ДРУГИ ПРАВНИ ЛИЦА

I. објаснување на содрЖината на одредбите на предлог законот

Како што е наведено во делот II од предлог постапката, целта заради која се изготвува и донесува овој закон е стимулирање на електронската регистрација на фирма, преку намалување на трошоците за регистрирање на истата, како и олеснување и поедноставување на административните процедури за регистрирање трговско друштво, или трговец поединец. 

Со членот 1 се воведува дефиниција за регистрациониот агент утврдена во рамки на членот 2 од Законот, каде што стои отворено прашањето за ограничување на можноста само една категорија субјекти да вршат електронско поднесување пријави за регистрирање.
Со членот 2 се менува членот 34 каде што се наведува дека пријавата за упис во е-форма во име на подносителот може да биде поднесена и од страна на регистрациониот агент.
Со членот 3 се додаваат пет нови члена со кои се предвидуваат критериумите за добивање овластување, трошоци за добивање овластување и постапката за добивање на овластувањето.
Со членот 4 се менува членот 35 со кој се воведува можноста пријавата за упис да биде поднесена во хартиена, или во електронска форма. Кога пријавата се поднесува во електронска форма се потпишува со електронски потпис, преку Системот за е-регистрација.

Со членот 5 се додаваат два нов члена 35-а и 35-б со кои се утврдуваат обврските на регистрациониот аген, особено во делот на потврдата на веродостојноста на документите. 
Членот 6, 7 и 8 се преодни и завршни одредби со кои се уредува стапувањето на сила на законот.
II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
III.ПОСЛЕДИЦИ  ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

IV.ТЕКСТ НА ОДРЕДБИТЕ НА ЗАКОНОТ ШТО СЕ ИЗМЕНУВААТ И ДОПОЛНУВААТ

Значење на поимите употребени во овој закон

Член 2

Одделни поими употребени во овој закон го имаат следново значење: 
1. "Главна приходна шифра" се броеви и букви со кои се означува дејноста што има најголемо учество во структурата на остварените приходи на субјектот на упис согласно со Националната класификација на дејноста (НКД);" 

2. „Едношалтерски систем,” е систем којшто овозможува прием, обработка, дистрибуција и обединет пристап кон податоците определени со закон, запишани во трговскиот регистар, во регистарот на други правни лица и другите основни регистри воспоставени со закон од значење за субјектите на упис; 

2.а Систем за е-регистрација е информациски систем кој овозможува поднесување на пријави за упис преку Интернет и нивно евидентирање, обработка, чување и размена на податоци и документи во електронска форма 
3. „Електронски деловодник” е деловодник на сите пријави примени од страна на регистрационите канцеларии на Централниот регистар којшто се води во електронска форма;

4. „Единствен електронски образец” е електронски систем за внес и обработка на податоци, определен и изготвен од страна на Централниот регистар;

5. „Збирка на прилози” е дел од регистар во којашто се приложуваат исправи и докази на секој запишан субјект;

6. „Изјава - заверена кај нотар” е изјава чијшто потпис е заверен кај нотар;

7. „Единствен матичен број на субјектот на уписот во регистарот” (ЕМБС) е единствен, непроменлив и неповторлив идентификационен број на субјектот на уписот кој се определува електронски;

8. „Заклучок” е одлука со кој се одлучува за прашања што се однесуваат на постапката, како и за оние прашања што како споредни ќе се појават во врска со спроведувањето на постапката, а за кои не се донесува решение;

9. Национална класификација на дејностите (НКД) е национален стандард усогласен со европската класификација на дејности (НАЦЕ) и се употребува за идентификување, групирање и дефинирање на дејностите според кои се врши распределувањето на деловните субјекти;

10. “Модул 11” е аритметичка формула за доделување на неповторливи броеви;

11. „Основни регистри” се регистри и именици кои се воспоставени со закон и коишто се водат во и надвор од Централниот регистар;

12. „Овластено лице за регистрација” е лицето вработено во Централниот регистар кое согласно со овој закон е овластено да врши регистрација на субјектите на уписот;

13. “Предбележба на податоци” е упис којшто го врши Централниот регистар во регистарот без носење на решение;

14. “Пријава за упис” е пропишан образец, поднесен од овластен подносител, во којашто е содржано барањето за упис во регистар;

15. "Општа клаузула за бизнис" е назнака дека субјектот на упис во трговскиот регистар може да ги врши сите дејности според Националната класификација на дејности (НКД);

16. "Приоритетна дејност" е дејност од НКД со чие вршење субјектот на упис има намера да оствари најголем дел од вкупниот приход во првата година во која извршил регистрација;

17. „Посебни регистри” се регистри кои се водат согласно со закон и друг пропис во кои се евидентираат правно релевантни податоци за трговските друштва и други правни лица (лиценци, дозволи, концесии, категоризации и слично);

18. „Регистар/и”  според овој закон се трговскиот регистар и регистарот на другите правни лица;

19. „Решение за упис” е акт кој е изработен во форма на образец соодветен за видот на уписот;

20. „Решение за отфрлање на пријавата за упис” е акт со кој се образложени причините за отфрлање на пријавата за упис во регистар;

21. „Субјект на уписот” е субјектот за кого со закон е определено да се врши упис во основните регистри и други правни субјекти основани со закон;

22. „Трговскиот регистар” и „Регистарот на други правни лица” се јавни книги кои претставуваат единствена електронска база на податоци којашто содржи податоци и прилози (исправи и докази) за субјектите на уписот за кои уписот е пропишан со закон;

23. „Регистарот на физички и правни лица на кои им е изречена санкција забрана на вршење  професија, дејност или должност и привремена забрана за вршење одделна дејност“ е јавна книга која претставува единствена електронска база на податоци којашто содржи податоци од евиденцијата на прекршочните санкции на првостепените судови за физички и правни лица на кои им е изречена санкција забрана на вршење професија, дејност или должност и  привремена  забрана  за  вршење  одделна  дејност  пропишани  со  Законот  за прекршоците и

24. „Регистарот на казни за сторени кривични дела на правни лица“ е јавна книга која претставува единствена електронска база на податоци која содржи податоци од казнената евиденција на правосилни судски пресуди за главните и споредните казни за сторени кривични дела на правни лица пропишани со Кривичниот законик на Република Македонија.

Подносител на пријавата

Член 34

Подносител на пријавата е лице кое со закон е овластено да поднесува пријава за упис.

Поднесување на пријавата

Член 35

(1) Пријавата за упис се поднесува во писмена или во електронска форма. Кога пријавата се поднесува во електронска форма се потпишува со електронски потпис.

(2) Пријавата се поднесува во регистрационите канцеларии во Централниот регистар, или преку самостојни регистрациони агенти.  

(3) Самостојните регистрациони агенти имаа статус на овластени лица под услови и на начин утврден со членот 20 од овој закон.

(4) Кога пријавата се поднесува во писмена форма се поднесува во еден примерок.

(5) Ако пријавата за упис се поднесува во писмена форма преку пошта, како датум и време на нејзиното поднесување се смета датумот и времето на приемот во канцеларијата за упис. 
�Ќе треба дополнително да се доуреди согласно Законот за ЦР, кој орган  точно ги носи подзаконсите акти. Ова важи и за членовите подолу, во кои се споменува ЦР како носител на подзаконски акти.

